
TA’LIMDA MULOQOT 
MADANIYATINI 

SHAKLLANTIRISHGA 
QARATILGAN METODLAR 

TIZIMINI ILMIY TAHLIL QILISH

Kobulova Maktuba Urmonjonovna
Osiyo Xalqaro Universiteti 2-bosqich magistranti

Annotatsiya: Mazkur maqolada umumta’lim maktablari o‘quvchilari orasida muloqot madaniyatini shakllantirish jara
yonida liderlik qobiliyatlarini (harakatchanlik, topqirlik, jasorat, zukkolik, qat’iyat) rivojlantirish masalalari xorijiy hamda 
mahalliy tajribalar asosida tahlil qilinadi. Tadqiqot davomida Yevropa, AQSh va Osiyo mamlakatlari hamda O‘zbekistonda 
qo‘llanilayotgan zamonaviy pedagogik yondashuvlar, kompetensiyaviy ta’lim modellari hamda o‘qitish jarayonida muno
sabat, o‘zaro ishonch va amaliy tajribaning ahamiyati yoritiladi.

Shuningdek, yaxshi ishlab chiqilgan ta’lim dasturlari asosida tashkil etilgan o‘qitish jarayoni bilim almashinuvi jarayonini 
qo‘llab-quvvatlashi, o‘quvchilarning ijtimoiy faolligini oshirishi hamda ta’lim muassasalarida o‘rganish madaniyatini rivoj
lantirishga xizmat qilishi asoslab beriladi. Tahlillar shuni ko‘rsatadiki, liderlik ko‘nikmalarini shakllantirish jarayoni faqat 
nazariy tayyorgarlik bilan cheklanmaydi, balki amaliy faoliyat, jamoaviy o‘yinlar, o‘quvchilarning o‘z faoliyati, fikrlari, his-
tuyg‘ulari va tajribasini tahlil qilish, baholash hamda ijtimoiy hamkorlik asosida samarali natija beradi.

Bundan tashqari, umumta’lim maktablari muhitida demokratik boshqaruv tamoyillarini joriy etish, o‘quvchilarga tashabbus 
ko‘rsatish imkoniyatini yaratish hamda akademik erkinlikni kengaytirish muhim omil sifatida ko‘rsatib beriladi. Maqolada 
xorijiy tajribani milliy ta’lim tizimiga moslashtirish yo‘llari ilmiy-nazariy jihatdan asoslab berilib, pedagogik kadrlar tayyor-
lash sifatini oshirish bo‘yicha takliflar ilgari suriladi.

Kalit so‘zlar: muloqot madaniyati, liderlik qobiliyati, pedagogik ta’lim, xorij tajribasi, kompetensiyaviy yondashuv, o‘zaro 
ishonch, innovatsion ta’lim, o‘quvchi faolligi, professional rivojlanish.
Abstract: This article analyzes, based on foreign and domestic experience, the development of leadership abilities 
(activity, resourcefulness, courage, ingenuity, determination) in the formation of communication culture among students of 
general secondary schools. The study examines modern pedagogical approaches, competency-based learning models, 
and the importance of relationships, mutual trust, and practical experience used in the educational systems of Europe, 
the United States, and Asian countries, as well as in Uzbekistan.

It is emphasized that educational processes organized on the basis of well-developed training programs contribute to 
effective knowledge exchange, enhance students’ social engagement, and foster a learning culture within educational 
institutions. The analysis shows that the development of leadership skills should not be limited to theoretical preparation 
but should be supported by practical activities, team games, reflective analysis of students’ own actions, thoughts, emo-
tions, and experiences, as well as social cooperation.

Furthermore, the introduction of democratic management principles in the school environment, providing students with 
opportunities to demonstrate initiative, and expanding academic freedom are highlighted as important factors. The article 
also substantiates ways of adapting foreign experience to the national education system and proposes recommendations 
for improving the quality of teacher training.

Key words: communication culture, leadership abilities, pedagogical education, foreign experience, competency-based 
approach, mutual trust, innovative education, student activity, professional development.

Аннотация: В данной статье на основе зарубежного и отечественного опыта анализируется вопрос развития 
лидерских способностей (подвижность, находчивость, смелость, сообразительность, решительность) в форми-
ровании культуры общения у учащихся общеобразовательных школ. В ходе исследования рассмотрены совре-
менные педагогические подходы, компетентностные модели обучения, а также значение отношений, взаимного 
доверия и практического опыта, применяемые в странах Европы, США и Азии, а также в системе образования 
Узбекистана.

Отмечается, что образовательный процесс, организованный на основе хорошо разработанных программ обу-
чения, способствует активному обмену знаниями, повышению социальной активности учащихся и формированию 
культуры обучения в образовательных учреждениях. Анализ показывает, что формирование лидерских навыков 
не ограничивается теоретической подготовкой, а достигает наибольшей эффективности на основе практической 
деятельности, командных игр, анализа и оценки собственной деятельности, мыслей, чувств и опыта учащихся, а 
также социального взаимодействия.

Кроме того, важным фактором является внедрение принципов демократического управления в школьной среде, 
создание условий для проявления инициативы учащимися и расширение академической свободы. В статье научно 
обосновываются пути адаптации зарубежного опыта к национальной системе образования, а также выдвигаются 
предложения по повышению качества подготовки педагогических кадров.

Ключевые слова: культура общения, лидерские качества, педагогическое образование, зарубежный опыт, 
компетентностный подход, взаимное доверие, инновационное образование, активность учащихся, профессио-
нальное развитие.

KIRISH
O‘zbekiston Respublikasi Prezidentining 2022-yil 11-maydagi “2022–2026-yillarda maktab ta’limini rivoj

lantirish bo‘yicha milliy dasturni tasdiqlash to‘g‘risida”gi PF-134-son farmoni, 2019-yil 29-apreldagi “O‘zbe
kiston Respublikasi Xalq ta’limi tizimini 2030-yilgacha rivojlantirish konsepsiyasini tasdiqlash to‘g‘risida”gi 
PF-5712-son farmoni belgilangan vazifalar ijrosini ta’minlash maqsadida Zamonaviy ta’lim tizimida umumta’lim 
maktablari o‘quvchilari orasida muloqot madaniyatini shakllantirishda umumta’lim maktablari o‘qituvchilari 
zimmasiga nafaqat oʻquvchilar tomonidan muntazam bilimlar olinishini taʼminlash, ularda bilim olish ehtiyojini 
rivojlantirish, bazaviy oʻquv, ilmiy va umummadaniy bilimlarni shakllantirish, oʻquvchilarda milliy hamda umum-
bashariy qadriyatlarni uygʻunlashtirish asosida yuksak maʼnaviy-axloqiy fazilatlarni tarbiyalash, oʻz Vataniga 
va xalqiga sodiq fuqaroni shakllantirish, balki ijtimoiy mas’uliyatni his eta oladigan, tashabbuskor, innovatsion 
fikrlaydigan va nutq madaniyatini liderlik qobilayatini rivojlantirish bilan jamoani ortidan ergashtira oladigan yetuk 
shaxsni shakllantirish vazifasi ham yuklatilmoqda. Hozirgi kunda globallashuv jarayonlari, axborot oqimining 
keskin ortishi, zamonaviy yoshlarnini bilim olishga qiziqishlari pastligi hamda ta’lim mazmunining yangilanishi 
sharoitida o‘quvchilarda liderlik qobiliyatini rivojlantirish masalasi dolzarb ilmiy amaliy muammolardan biri 
sifatida namoyon bo‘lmoqda. Chunki maktablarda faoliyat yuritadigan pedagog nafaqat bilim beruvchi, balki 
ta’lim jarayonini boshqaruvchi, o‘quvchilar orasida nutq muloqati past o‘quvchilar bilan alohida ishlash orqali 
ularni nutq madaniyatini rivojlantiruvchi, o‘quvchilarni ruhlantiruvchi hamda ijtimoiy muhitni sog‘lomlashtiruvchi 
yetakchi shaxsdir. Shu nuqtayi nazardan, umumta’lim maktablari o‘quvchilari orasida nutq madaniyatini shakl-
lantirish masalasi xalqaro tajriba asosida tahlil etishni talab qiladi.

MAVZUGA OID ADABIYOTLAR SHARHI
Ilmiy adabiyotlarda orasida muloqot madaniyatini shakllantirishda iderlik (harakatchanlik, topqirlik, jasorat, 

zukkolik, qatiyat) tushunchasi ko‘p qirrali ijtimoiy psixologik hodisa sifatida talqin qilinadi. Masalan, Jeyms 
M.  Kouzes va Barri Z. Pozner “The Leadership Challenge” nomli asarida liderlikni shaxsning boshqalarni 
umumiy maqsad sari ilhomlantirish va ularni faol harakatga undash, muloqot madaniyatini shakllantirish orqali 
liderlik qobiliyati shakillanishi bilan izohlaydilar. Ushbu yondashuvlar pedagogik faoliyatda alohida ahamiyat 
kasb etadi, chunki o‘qituvchi o‘quvchilar, ota onalar va hamkasblar bilan samarali hamkorlikni yo‘lga qo‘ya 
olishi zarur. Shuningdek, Kenneth Leithwood va Doris Jantzi tomonidan olib borilgan tadqiqotlarda ta’lim muas-
sasalarida muloqot madaniyatini past o‘quvchilarning o‘zlashtirish natijalariga bevosita ta’sir ko‘rsatishi ilmiy 
asoslangan.

 Mazkur ilmiy qarashlar pedagogik ta’lim jarayonida muloqot madaniyatini alohida kompetensiya sifatida 
rivojlantirish zarurligini ko‘rsatadi. Xorijiy tajribasida pedagogik ta’lim tizimi ko‘proq kompetensiyaviy yondashuv 
asosida tashkil etilishi kuzatiladi. Masalan, Linda Darling Hammond o‘zining o‘qituvchilarni muloqot madaniya-
tini shakillanirrishga bag‘ishlangan ilmiy ishlarida amaliyotga yo‘naltirilgan tayyorgarlik modeli samaradorligini 
ta’kidlaydi hamda nazariy bilimlar real ta’lim muhitidagi tajriba bilan integratsiyalashganda muloqot madaniya-
tini shakllanishini asoslaydi. Ushbu fikrlar umumta’lim maktablari o‘quvchilari orasida nutq madaniyatini shakl

lantirish orasida liderlik qobiliyatini rivojlantirish jarayoni auditoriya mashg‘ulotlari bilan cheklanib qolmasdan, 
amaliy faoliyat, maktab amaliyoti, jamoaviy loyihalar va munosabat, o‘zaro ishonch va amaliy tajriba tahlil orqali 
boyitilishi lozimligini ko‘rsatadi. 

Bundan tashqari, John Hattie ta’lim jarayoniga ta’sir etuvchi omillarni keng ko‘lamda tahlil qilib, o‘qituv-
chining shaxsiy pozitsiyasi va yetakchilik xususiyatlari ta’lim samaradorligida muhim o‘rin tutishini qayd etadi. 
Bu esa umumta’lim maktablari o‘quvchilari orasida nutq madaniyatini shakllantirishning liderlik salohiyatini rivoj
lantirish strategik ahamiyatga ega ekanini anglatadi. Zero, yoshlarimiz o‘z kasbiy faoliyatida mustaqil qaror 
qabul qila olishi, muammoli vaziyatlarda tashabbus ko‘rsatishi va jamoani samarali boshqara olishi zarur. Osiyo 
mamlakatlari tajribasida ham pedagogik liderlik masalasi dolzarb yo‘nalishlardan biri sifatida e’tirof etiladi. 
Masalan, Singapur ta’lim tizimida o‘qituvchilarni tayyorlash jarayonida liderlik kompetensiyalarini bosqichma 
bosqich shakllantirish modeli qo‘llaniladi, bunda umumta’lim maktablari o‘quvchilari orasida muloqot madani-
yatini shakllantirishda iderlik erta bosqichdan boshlab loyiha faoliyati va hamkorlikda o‘qitish jarayonlariga jalb 
etiladi. Ushbu yondashuv pedagogik ta’limda liderlikni nazariy tushuncha emas, balki amaliy ko‘nikma sifatida 
rivojlantirish muhimligini tasdiqlaydi. Ta’kidlash joizki, milliy pedagogik ta’lim tizimida ham liderlik masalasiga 
e’tibor ortib bormoqda, biroq mazkur yo‘nalishda tizimli, xalqaro tajriba bilan qiyosiy asoslangan tadqiqotlar 
yetarli darajada emas. Shuning uchun xorij tajribasini chuqur tahlil qilish, uning samarali jihatlarini aniqlash 
va milliy sharoitga moslashtirish dolzarb vazifa hisoblanadi. Bu jarayonda madaniy, ijtimoiy omillarni inobatga 
olish muhim ahamiyat kasb etadi. Har bir ta’lim tizimi o‘ziga xos tarixiy va ijtimoiy sharoitda shakllanganligi 
sababli, xorijiy modelni to‘liq ko‘chirish emas, balki ilmiy asoslangan adaptatsiya mexanizmlarini ishlab chiqish 
maqsadga muvofiqdir. 

Shu tariqa, umumta’lim maktablari o‘quvchilari orasida muloqot madaniyatini shakllantirishda liderlik qobi
liyatini rivojlantirish masalasi nazariy va amaliy jihatdan chuqur o‘rganishni talab etadi. Xalqaro ilmiy manbalar 
tahlili shuni ko‘rsatadiki, liderlik kompetensiyalarini shakllantirish ko‘p omilli, uzluksiz va tizimli jarayon bo‘lib, u 
ta’lim mazmuni, metodlari hamda tashkiliy muhit bilan uzviy bog‘liqdir. Mazkur tadqiqotning kirish qismi aynan 
shu muammoning dolzarbligini asoslash, mavjud ilmiy qarashlarni tahlil qilish hamda kelgusida amalga oshiri
ladigan izlanishlar uchun nazariy metodologik poydevor yaratishga qaratilgan.

TADQIQOT METODOLOGIYASI
Umumta’lim maktablari o‘quvchilari orasida muloqot madaniyatini shakllantirishda iderlik qobiliyatini ri

vojlantirish masalasini chuqur tahlil qilish, avvalo, ushbu tushunchaning mazmun mohiyatini aniqlashni talab 
etadi. Ilmiy manbalarda pedagogik liderlik nafaqat boshqaruv funksiyasi, balki ta’lim jarayoniga maqsadli ta’sir 
ko‘rsatish, jamoani umumiy qadriyatlar asosida birlashtirish va o‘quvchilarning rivojlanishiga yo‘naltirilgan 
muhit yaratish qobiliyati sifatida talqin etiladi. Masalan, Alma Harris umumta’lim maktablari o‘quvchilari orasida 
muloqot madaniyatini shakllantirishda liderlik modelini tahlil qilib, samarali maktab muhitini shakllantirishda 
jamoaviy yetakchilik muhim rol o‘ynashini asoslaydi. Bu yondashuv barcha ta’lim muassasalarida ham dolzarb 
bo‘lib, o‘quvchilari orasida muloqot madaniyatini shakllantirish orqali individual yetakchi sifatida emas, balki 
jamoa bilan ishlay oladigan, mas’uliyatni bo‘lisha biladigan shaxs sifatida tayyorlash zarurligini ko‘rsatadi.

AQSh va Yevropa mamlakatlarida pedagogik ta’lim jarayonida muloqot madaniyatini shakllantirish hamda 
liderlik kompetensiyalarini rivojlantirish ko‘pincha tajribaga asoslangan o‘qitish (experiential learning) modeli 
orqali amalga oshiriladi. David A. Kolb o‘zining tajribaviy o‘qitish nazariyasida bilim real faoliyat jarayonida 
refleksiya va tahlil orqali mustahkamlanishini ta’kidlaydi. Mazkur yondashuv umumta’lim maktablari o‘quvchi-
lari orasida muloqot madaniyatini shakllantirishda maktab amaliyoti, mikro o‘qitish, loyiha asosida ta’lim va 
ijtimoiy tashabbuslarda ishtirok etish orqali liderlik ko‘nikmalarini shakllantirish imkonini beradi. Amaliyot jara
yonida o‘quvchilari real pedagogik vaziyatlarga duch keladi, muammolarni hal etadi, jamoa bilan ishlaydi va 
qaror qabul qilish mas’uliyatini his etadi. Bu esa nazariy bilimlarni real faoliyat bilan integratsi-yalash imkonini 
yaratadi. Buyuk Britaniyada esa o‘qituvchilarni o‘quvchilari muloqot madaniyatini shakllantirish jarayonida 
refleksiv amaliyotga alohida urg‘u beriladi. Donald Schön refleksiv amaliyot nazariyasida mutaxassisning o‘z 
faoliyatini doimiy tahlil qilishi va tajribadan saboq chiqarishi kasbiy yetuklikning muhim omili ekanini ko‘rsatadi.

1-jadval: O‘quvchi yoshlarda muloqot madaniyatini shakllantirishning zarurati 

№ Ta’limda muloqot madaniyatini 
shakllantirishning zarurati Natijasi

1. O‘quvchining o‘qish samaradorligiga 
to‘g‘ridan to‘g‘ri ta’sir qiladi

O‘qituvchi uchun bu – natija, intizom va o‘zlashtirishni barqaror qilish 
vositasi hisoblanadi.

2. Intizom va sinf muhitini sog‘lomlashtiradi O‘zini nazorat qilish, stressni boshqarish bolada o‘z-o‘zini boshqarishni 
kuchaytiradi. Bu sinfda o‘zarao janjal, tajovuz, tartibsizlikni kamaytiradi

3. Ruhiy salomatlik va stress muammolari 
kuchishi

Imtihonlar, ijtimoiy tarmoqlar, oilaviy bosim fonida o‘quvchilarda xavotir, 
tushkunlik, o‘ziga ishonchsizlik ko‘payadi. O‘qituvchi buni vaqtli payqasa 
o‘quvchida barqarorlik oshadi.

4. Zararli odatlar va “raqamli qaramlik” 
profilaktikasi

Uyqusizlik, telefonga bog‘lanish bular o‘quvchining salomatligi va 
muloqot madaniyatini buzadi.

5. O‘qituvchining tarbiyaviy vazifasi va 
namuna ta’siri

O‘qituvchi nafaqat bilim, balki hayot ko‘nikmalarini ham shakllantiradi. 
Bolalar ko‘p narsani aynan o‘qituvchining munosabati, talabchanligi va 
namunasidan o‘rganadi.

6. Ota-ona bilan hamkorlikni kuchaytiradi
Sog‘lom turmush tarzi mavzusi ota-ona, sinf rahbari, psixolog, 
tibbiyot xodimi hamkorligini talab qiladi. O‘qituvchi uchun bu muloqot 
madaniyatini shakllantirishda yagona talab va bir xil pozitsiyani yaratadi

7. Kelajakdagi ijtimoiy muammolarni 
kamaytiradi

Muloqot madaniyatini shakllansa, keyingi bosqichlarda xulq, ijtimoiy 
moslashuv muammolari kamayadi.

Muloqot madaniyatini shakllantirish o‘qituvchi uchun “qo‘shimcha ish” emas, balki o‘quvchining o‘zlashti-
rishi, intizomi, ruhiy barqarorligi, xavfsizligi va tarbiyaviy natijasini ta’minlaydigan muhim pedagogik vazifadir. 

Finlyandiya tajribasi alohida e’tiborga loyiqdir. Pasi Sahlberg o‘z tadqiqotlarida Finlyandiya ta’lim tizimida 
o‘qituvchilarda muloqot madaniyati yuqori darajada bo‘lish ularga ishonch va mustaqillik berilishi ularning 
liderlik salohiyatini tabiiy ravishda rivojlantirishini ta’kidlaydi. Ushbu umumta’lim maktablari o‘quvchilari orasida 
muloqot madaniyatini shakllantirishda ilmiy tadqiqot faoliyatiga keng jalb etiladi, mustaqil izlanish olib boradi va 
o‘z pedagogik qarashlarini asoslashga o‘rgatiladi. Bu jarayon liderlikning intellektual hamda kasbiy komponent-
larini shakllantirishga xizmat qiladi.

TAHLIL VA NATIJALAR
Muloqot madaniyatini shakllantirish jarayonida refleksiv yondashuvni qo‘llash o‘quvchilarda o‘z kuchli va 

zaif tomonlarini anglash, o‘zini baholash hamda o‘z ustida ishlash ko‘nikmalarini rivojlantiradi. Bu esa liderlikning 
ichki, shaxsiy poydevorini mustahkamlaydi. Osiyo mamlakatlarida, xususan, Janubiy Koreya va Singapurda 
mentorlik tizimi orqali liderlik kompetensiyalarini rivojlantirish amaliyoti keng tarqalgan.

Mentor o‘qituvchi va o‘quvchilari orasida muloqot madaniyatini shakllantirishda o‘rtasidagi hamkorlik 
jarayoni nafaqat kasbiy ko‘nikmalarni, balki mas’uliyat, tashabbuskorlik va kommunikativ salohiyatni ham rivoj
lantiradi.

Kenneth Leithwood va Christopher Day ta’lim muassasalarida liderlikning barqaror rivoji ko‘p jihatdan 
mentorlik hamda professional hamkorlik madaniyatiga bog‘liqligini qayd etadi. Ushbu tajriba umumta’lim makta-
blari o‘quvchilari orasida muloqot madaniyatini shakllantirishda ham ustoz shogird an’analarini zamonaviy 
shaklda rivojlantirish zarurligini ko‘rsatadi.

Xorijiy tajriba tahlili shuni ko‘rsatadiki, umumta’lim maktablari o‘quvchilari orasida muloqot madaniyatini 
shakllantirishda liderlik qobiliyatini rivojlantirish o‘quv dasturining mazmuni bilan bir qatorda ta’lim muhitining 
demokratikligi ham muhim ahamiyat kasb etadi. O‘quvchilarni qaror qabul qilish jarayonlariga jalb etish, o‘quv
chilar kengashlari faoliyatini qo‘llab quvvatlash, ijtimoiy loyihalarda ishtirok etishini rag‘batlantirish ularning 
tashabbuskorlik va javobgarlik hissini kuchaytiradi. John P. Kotter o‘zining o‘zgarishlarni boshqarish nazari-
yasida tashkilot ichida faol ishtirok hamda umumiy maqsadni anglash yetakchilikni mustahkamlashini ta’kid-
laydi. Ushbu yondashuv pedagogik ta’lim muhitida ham qo‘llanilganda o‘quvchilar o‘zlarini jarayonning faol 
subyekti sifatida his etadilar.

Milliy ta’lim tizimiga xorijiy tajribani moslashtirish jarayonida bir qator omillarni hisobga olish zarur. Avvalo, 
ijtimoiy madaniy muhit, an’anaviy pedagogik qadriyatlar va mavjud imkoniyatlar tahlil qilinishi lozim. Xorijiy 
modelni to‘liq ko‘chirish emas, balki uning samarali elementlarini tanlab olish va mahalliy sharoitga integrat-
siyalash ilmiy asoslangan yondashuvni talab etadi. Shu ma’noda, umumta’lim maktablari o‘quvchilari orasida 
muloqot madaniyatini shakllantirishda liderlik kompetensiyalarini rivojlantirish strategiyasini ishlab chiqishda 
kompetensiyaviy yondashuv, amaliyotga yo‘naltirilgan o‘qitish, refleksiv tahlil hamda mentorlik tizimini uyg‘un-
lashtirish maqsadga muvofiq.

Shunday qilib, xorij tajribasi shuni ko‘rsatadiki, umumta’lim maktablari o‘quvchilari orasida muloqot 
madaniyatini shakllantirishda liderlik qobiliyatini rivojlantirish uzluksiz, tizimli va ko‘p bosqichli jarayon bo‘lib, u 
nazariy tayyorgarlik, amaliy faoliyat, refleksiya hamda ijtimoiy hamkorlikning o‘zaro integratsiyasiga asoslanadi. 
Bunday yondashuv bo‘lajak o‘qituvchining kasbiy yetuk-ligini ta’minlash, uning ta’lim jarayonidagi faol pozitsi-
yasini mustahkamlash hamda jamiyat taraqqiyotiga hissa qo‘sha oladigan lider shaxs sifatida shakllanishiga 
xizmat qiladi.

XULOSA VA TAKLIFLAR
Umumta’lim maktablari o‘quvchilari orasida muloqot madaniyatini shakllantirishda orasida liderlik qobiliya-

tini rivojlantirish masalasi zamonaviy ta’lim siyosatining ustuvor yo‘nalishlaridan biri sifatida namoyon bo‘lmoqda. 
Xorijiy tajriba tahlili shuni ko‘rsatdiki, maktablari o‘quvchilari orasida muloqot madaniyatini shakllantirishda 
liderlik kompetensiyalari tasodifiy yoki o‘z o‘zidan shakllanmaydi, balki maxsus pedagogik shart sharoitlar, 
tizimli yondashuv va maqsadli ta’lim strategiyalari asosida rivojlantiriladi. AQSh, Yevropa va Osiyo mamlakat-
lari tajribasida kompetensiyaviy model, tajribaga asoslangan o‘qitish, refleksiv amaliyot hamda mentorlik 
tizimi liderlik salohiyatini shakllantirishning muhim omillari sifatida e’tirof etiladi.Tadqiqotlar shuni tasdiqlaydiki, 
samarali pedagogik liderlik nazariy bilimlar bilan cheklanib qolmaydi, balki amaliy faoliyat, jamoaviy hamkorlik 
va doimiy refleksiya orqali mustahkamlanadi. Shu bois umumta’lim maktablari o‘quvchilari orasida muloqot 
madaniyatini shakllantirishda real ta’lim muhiti bilan erta bosqichdan tanishtirish, loyiha faoliyatiga jalb etish va 
mustaqil qaror qabul qilish imkoniyatini yaratish muhim ahamiyat kasb etadi. Bunday yondashuv o‘quvchilarda 
tashabbuskorlik, mas’uliyat, kommunikativ madaniyat va strategik fikrlash ko‘nikmalarini rivojlantiradi. 

Xorijiy tajribaning yana bir muhim jihati – ta’lim muhitining demokratikligi va akademik erkinlikning ta’minla-
nishidir. O‘qituvchi va o‘quvchi o‘rtasidagi hamkorlik, ochiq muloqot hamda ishonchga asoslangan munosabat 
liderlikning ichki motivatsion omillarini kuchaytiradi. Bu jarayonda mentorlik instituti, professional ham jamiyatlar 
faoliyati va uzluksiz kasbiy rivojlanish mexanizmlari alohida ahamiyatga ega. Shu bilan birga, xorijiy tajribani 
milliy pedagogik ta’lim tizimiga moslashtirishda ijtimoiymadaniy xususiyatlar, an’anaviy qadriyatlar va mavjud 
institutsional imkoniyatlarni hisobga olish zarur. 

Har bir hududdagi umumta’lim maktablari o‘ziga xos sharoitda rivojlanadi, shuning uchun samarali 
elementlarni tanlab olish va ularni mahalliy sharoitga mos ravishda integratsiyalash ilmiy asoslangan yondashuvni 
talab etadi. Mazkur jarayonda kompetensiyaviy ta’lim modeli, amaliyotga yo‘naltirilgan mashg‘ulotlar, refleksiv 
tahlil va mentorlik tizimini uyg‘unlashtirish maqsadga muvofiqdir. Umuman olganda, umumta’lim maktablari 
o‘quvchilari orasida muloqot madaniyatini shakllantirishda orasida liderlik qobiliyatini rivojlantirish yoshlarning 
kasbiy yetukligi va ta’lim jarayonidagi samaradorligini belgilovchi asosiy omillardan biridir. Xorijiy tajriba asosida 
ishlab chiqilgan ilmiy tavsiyalar pedagogik kadrlar tayyorlash sifatini oshirish, ta’lim muassasalarida innovatsion 
muhit yaratish hamda jamiyat taraqqiyotiga hissa qo‘sha oladigan faol, mas’uliyatli va yetakchi pedagoglarni 
shakllantirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


